
Мировна Акција
Тренинг за изградба на мир

04.-14.12.2011, Крушево, Македонија

Почитувани,

Во периодот од 04 до 14 Декември 2011 година, Мировна Акција – Прилеп, организира Тренинг за изградба на мир. Се работи за базична програма на мировно образование наменета за лица од подрачјата во Македонија кои беа зафатени со воениот конфликт во 2001 година, но и од оние делови на Македонија каде конфликтот остави поголеми траги  (Скопје, Гостивар, Прилеп, Битола, Кичево, Струга, Дебар,... со околините).
Целосниот концепт на тренингот е заснован на изразена лична мотивација за работа која не е фокусирана на стекнување на вештини и пронаоѓање на „магични решенија“ со чија примена лесно и едноставно ќе ги решиме проблемите во нашето општество, туку на интензивна работа на сопствените ставови, размислувања и однесување во ситуации, процеси и прашања, значајни за изградба на мирот во Македонија.
Ги повикуваме сите оние кои имаат потреба и мотивација да делуваат во своите средини и да работат на изградба на мирот во Македонија, без разлика на нивната возраст или професионална определба, да аплицираат за учество на тренингот.
Тренингот за изградба на мир нуди:
· Развивање на сензибилност за различните форми на насилство и дискриминација
· Развивање на сензибилност за механизмите и динамиката на настанувањето на конфликти

· Отворање на прашања поврзани со соочување со минатото

· Културна размена помеѓу лица од  „конфликтните подрачја“ и запознавање на „другиот/та“
· Разработка на минатото, на нашите лични искуства, доминантните наративи и гледања како понатаму

· Инспирација и можни идеи, како може да се делува во нашето општество
Темите кои се обработуваат на тренингот се: насилство, разбирање на конфликти, соочување со минатото, изградба на мир, ненасилна акција, родни улоги, идентитет и национален идентитет, дискриминација и др. Програмата на тренингот е отворена и флексибилна, направена да ги следи потребите, можностите и мотивацијата на учесниците/чките, така што одредени теми може и да не бидат обработени.

Работен јазик на тренингот е Македонскиот јазик. Секој учесник или учесничка кој/а има потреба да зборува на албански јазик, тоа ќе може да го стори. Овој избор на работен јазик е направен заради поголема флуентност на процесот. Сите работни материјали од тренингот ќе бидат двојазични, на македонски и албански јазик.
Кој може да аплицира за учество на тренингот?

Тренингот е отворен за сите лица кои работат или се активни во здруженија на воени ветерани, здруженија на бегалци/раселени лица, невладини организации, медиуми, синдикати, политички партии и др. Тренингот е исто така отворен и за поединци/ки кои не се членови/ки на ниту една организација, но и имаат желба и мотивација за работа на изградба на мирот во Македонија.
Предуслови за учество:

· Возраст над 18 години

· Спремност да се посветите на тренингот за целиот период од 10 дена (бидејќи работилниците на тренингот се меѓусебно поврзани, се очекува присуство од првата до последната работилница. Доколку знаете дека сте зафатени во периодот на траење на тренингот, ве молиме, овој пат не аплицирајте на повикот).

· Квалитетно пополнет прашалник (во прилог). Посветете му одредено време на прашалникот, затоа што тој претставува многу важен извор на информации за тренерскиот тим при изборот на учесници на тренингот.

Темите ќе се обработуваат на работилници кои ќе се состојат од искуствени вежби, размена на мислења, дискусии во пленум, работа во мали групи како и на поединечни презентации. Оваа методологија бара високо ниво на заинтересираност и мотивација на учесниците/чките, како за самостојна, така и за тимска работа. Тренерскиот тим не е во улога предавачи, туку на водители на работилниците на тренингот.
Методите кои се користат на работилниците се фокусирани на учење преку учество и бараат голема вклученост на учесниците/чките.

Ве молиме, имајте во предвид дека Програмата на тренингот може да биди психички и физички напорна и дека овој тренинг не е можност за одмор.

Технички и логистички информации:

Работно време:

9:30 – 13:00 Претпладневна работилница

13:00 – 16:30 Пауза за ручек и одмор

16:30 – 20:00 Попладневна работилница

Во склоп на секоја работилница има пауза од 20 минути.

Начин на пријавување и избор на учесници/чки:

Доколку сакате да бидете дел од тренингот, ве молиме пополнете го приложениот прашалник (подолу во овој повик) и испратете го најкасно до 27.11.2011 на е-маил: mirovnaakcija@gmail.com. 
Доколку во рок од 2 дена не добиете е-маил со потврда дека вашата пријава е стигната, ве молиме, испратете ја повторно.

Ќе бидат одбрани 20 учесници/чки за тренингот. За исходот на изборот ќе ве известиме до 28.11.2011.

При изборот на учесници/чки на тренингот, тренеркиот тим ќе се води од пополнетиот прашалник и од потребата за балансирано учество на: мажи/жени, Македонци/Албанци/др., урбани/рурални, директни/индиректни искуства со воените дејствија.

Тренингот ќе се одржи во хотел „Монтана“ во Крушево. За сите учесници/чки е обезбедено сместување во двокреветни соби, со доручек, ручек и вечера. Трошоците за сместување, храна, пат и потребните материјали за работа ги обезбедува организаторот. Дополнителни информации ќе бидат испратени по направениот избор на учесници/чки на тренингот.

Тренерски тим:

Ана Битољану (Мирамида центар Скопје/Грожњан)

Блерим Јашари (Тетово)
Горан Талески (Мировна Акција Прилеп)

Боро Китаноски (Мировна Акција Прилеп)

Доколку имате некое прашање, нашиот контакт е:

Мировна Акција

Ул. Димо Наредникот А1/2/31, Прилеп

Тел. 048 401 888

Маил: mirovnaakcija@gmail.com
Веб: www.mirovnaakcija.org 
Прашалник

1. Име и презиме:

2. Контакти:

· Улица, број и место на живеење со поштенски број

· Телефон

· Е-маил:

3. Датум на раѓање:

4. Пол:
5. а) Зошто си заинтересиран/а за овој тренинг? Што те поттикна да се пријавиш?
б) Што сакаш а добиеш од него?
(одговорите на овие прашања се клучен извор на информации во процесот на избор на учесници/чки. Пополнете исцрпно и јасно)

6. Со кои проблеми поврзани со изградбата на мирот и помирувањето во своето опкружување би сакал/а да придонесеш и зошто?

7. Дали си учествувал/а на некој тренинг за мировно образование? На која, во чија организација?

8. Како разбра за овој тренинг? (личност или организација од која дозна за тренингот)?

9. Назив и седиште на организацијата во која работиш:

Телефон/факс, е-маил и веб адреса на организацијата:

10. Напиши нешто за својата организација/установа и својата улога во неа (накратко). На што би сакал/а да посветиш поголемо внимание при работа во твојата работа организација/установа?

11. Дали си спремен/на да учествуваш на сите 10 денови од тренингот?

12. Посебни потреби:

а) Во врска со храната (на пр. Вегетаријанска, посна, без свинско и сл.)

б) останати
за мир, секогаш и секаде / për paqe, gjithmonë dhe kudo / for peace, always and everywhere

